
Rezime/Abstract

Kolokvijalni jezik pripada jednome od pet funkcionalnih stilova standardnoga bosanskog jezika. Kolokvijalni jezik Tuzle
odlikuje: nekonvencionalnost, ekspresnost, emocionalnost i težnja ka stilskim efektima. Njegova osnovna funkcija je
komunikacija. Na fonetsko – fonološkom nivou utvrdili smo da je ekonomija jedna od njegovih osnovnih karakteristika.
Uočili smo imeničke, zamjeničke, pridjevske, brojne, glagolske, priloške i vezničke fonoplazme. U kolokvijalnome jeziku
Tuzle dolazi do fonološke neutralizacije u izgovaranju suglasnika: č, ć, dž, đ. U bogatoj prozodijskoj varijativnosti zabilježili
smo odstupanja u vezi s položajem silaznih akcenata van inicijalnoga sloga, kratkosilazni akcent se često nalazi na mjestu
kratkouzlaznoga i obrnuto, zatim, zabilježili smo i primjere u kojima dolazi do kraćenja dugih slogova, kao i nedoslijedan
izgovor i gubljenje postnaglasnih dužina. Na morfološkom nivou utvrdili smo da sve vrste riječi doživljavaju strukturnu
promjenu forme – metaplazmu. Naveli smo i specifičnu upotrebu glagola trebati koji se u kolokvijalnome jeziku Tuzle javlja
u ličnim formama. Na sintaksičkome nivou kolokvijalni jezik Tuzle se takođe odlikuje izuzetnom raznolikošću. Izdvojili smo
najzanimljivije rečenične konstrukcije koje odlikuju eliptičnost i inverzija. Na leksičkome nivou analizirali smo sve lekseme
bez obzira na njihovu markiranost. Kolokvijalnu leksiku Tuzle podijelili smo u četiri grupe: pasivna leksika (arhaizmi i
neologizmi), leksika ograničene upotrebe (žargonizmi), leksika izravnog i neizravnog imenovanja pojmova (vulgarizmi i
eufemizmi) i frazemi.

